Кадерле  әти-әниләр, балалар, килгән кунаклар! Ел да була торган дулкынландыргыч та, шатлыклы да, моңсу да бәйрәм көне килеп җитте. Бүген без бакчабыздагы иң акыллы, иң тәртипле балаларны мәктәпкә белем алырга озатабыз. Ә инде 4 класс укучысы Ләйсәнебезне 5 класска озатабыз. Кадерле укучым, хәтерлисеңме, әле кайчан гына мин сине беренче сыйныфка кабул итеп алган идем. Нәни генә  кыз идең..Әмма  4 ел бик тиз үтеп китте. Синең белән аерылышыр вакытлар да җитте. Әйдәгез әле сүзне кечкенәләргә бирик.
Ләйлә  җыр
Балалар бакчасында сез
Дуслар булып яшәдегез,
Бик күп нәрсәләр белдегез!
Бик күп җырлар өйрәндегез,
Төрле биюләр дә бии беләсез...
Инде менә үсеп җиттегез,
Сау бул, бакча, – диясез!

Туган телем җыр  

Кечкенәләрнең дә сезгә әйтер сүзләре бар. Алар сезнең дәвамчыларыгыз булып кала бит.
 
1.Сезгә инде рәхәт булыр
Мәктәптә йоклатмыйлар
 Тик читен дә булыр бераз
Туйганчы уйнатмыйлар.

2. Мин дә мәктәпкә барыр идем,
Бернигә дә карамый,
Тәрбияче апа әйтә:
“Әле сиңа ярамый”.

4.Сау булыгыз, якын дуслар
Сау булыгыз, хушыгыз.
Берничэ елдан сезнең белән
Мәктәптә очрашырбыз.

5.Уенчыклар, китаплар күп,
Ул дусларым бик әйбәт.
Бакчада начар дисәләр,
Ышанмагыз, бу – гайбәт

6. Без исән-сау үссен диеп,
Апалар тырышалар.
Тәртип бозсак, я сугышсак,
Билгеле, орышалар.

7.Сау бул инде, гүзәл бакча,
Безнең җылы оябыз.
Синдә үсеп канат ярдык,
Инде юлга чыгабыз.
Гөлләр булып сибелербез,
Су булып түгелербез,
Кошлар булып очып китеп,
Офыкка күмелербез.
Алып менәр йолдызларга
Монда үскән канатлар.
Йолдызлардан тезәрбез без
Барыр юлга маяклар.
 
Җыр Өйрәтәләр мәктәпләрдә
   1. Ямьле май иртәсен күреп
     Күңелләр канатланды.
     Бүген бездә бәйрәм дуслар
     Укулар тәмамланды

2 .  Сау бул инде көзгә хәтле
Китәбез мәктәп синнән
Көтә безне җәй рәхәте
Ул безнең өчен килгән

3. Исемдә алтын сукмакка
Тәүге аяк баскан көнем.
Тәүге башлап мәктәп ишеген,
Үрелеп ачкан көнем.

4. Укытучым,шундый назлап, 
Карадың күзләремә.
Сүнмәслек зур дәртләр салдың,
Бәләкәй йөрәгемә.

5. Син җитәкләп  мендең мине
Тауларның биегенә.
Алып киттең далаларга.
Диңгезләр киңлегенә.

6. Укытучы,якты кояш кебек,
Күңелемне назлап җылыта.
Авыр чакта ярдәм кулы суза,
Сабыр сүзе белән юата
Җыр Укытучыма

7. Уку безнең иң төп бурыч,
Тырышып уку эшебез.
Тирән белем сорый илем,
“Бишледә” бит көчебез
Хыяллар безнең канатлы,
Хыяллар шундый матур.
Киләчәктә барыбыз да 
Булырбыз кыю,батыр

8.Башлангычта укулар артта калды,
Җыелыштык соңгы кичәгә.
Һәркем тоя үзен әзер итеп
Таулар.диңгезләрне кичәргә.
Онытмамын,укытучым,
“Бәхетле бул” диеп әйткәнең.
Яшь аралаш кабатлыймын:
“Хуш мәктәбем,хуш мәктәбем!”
9. Иң кадерле кешебез сез                                                                                                                       Сөекле әти- әни.                                                                                                                                         Сез булганга гына без бәхетле,                                                                                                            Тыныч, рәхәт яшибез
 Рәхмәт яусын, әти-әниләргә,                                                                                                                     Аларгадыр бөтен авырлык.                                                                                                                Аларга бик якты йолдызлардан                                                                                                                   Я кояштан һәйкәл салырлык
А.Б. Кадерле укучылар! Бүгенге бәйрәмдә иң-иң якын кешеләрегез - әти-әниләрегез дә катнаша. Алар сезгә тормыш бүләк иткән, сезне кадерләп, тәрбияләп үстергән. Алар сезнен саф йөрәкле, акыллы, мәрхәмәтле, алтын куллы булып үсүегезне тели.
Сез әти-әниләрегез алдында мәңге бурычлы. Аларның ныклы терәге, таянычы булыгыз, ышанычларын аклагыз . Хөрмәтле  әниләребез Сезнең дә балаларыгызга әйтер сүзләрегез җыелгандыр,әйдәгез балаларыгызга нинди теләкләрегез бар икән.
Әниләрнең котлау сүзе.
Әнием белән җитәкләшеп беренче мәртәбә мәктәпкә килдем. Нинди бәхетле, шатлыклы, әйтеп бетергесез куанычлы көн иде бу. Мәктәп бусагасын атлаганда, шатлык куаныч хисләре белән беррәттән , күңелне ниндидер дулкынлану, курку хисләре дә биләп алган иде.    Беренче укытучының назлы тавышын ишеткәч, ягымлы йөзен күргәч, курку хисләрем юкка чыкты. Тизрәк бу мавыктыргыч яңа мәктәп дөньясына кереп чумасым килә башлады.. Шушы бер күрүдә үк үз иткән, якын иткән һәм чын күңелдән яраткан кешебез - иң беренче укытучыбыз. Ул укытырга авырсынмады, сабый күңелебезгә ачкыч таба белде, һәрвакыт ягымлы, киң күңелле, гадел һәм сабыр булды. Ул  минем белән бергә шатланды да, көенде дә, намуслы кешеләргә карата шәфкатьле , мәрхәмәтле булырга өйрәтте. Рәхмәт сезгә беренче укытучым
Гузәлия апа.
 Күзебезгә тик бер карау белән                                                                        
Теләкләрне аңлый аласыз.                                                                                              
  Шуңа күрә минем күңелемдә,           
 Онтылмаслык булып каласыз

Тәмле була шулпалар да,
Тәмле була боткалар.
Тәмле булсын дип тырыша
Безнең Гөлшат  апабыз.
Мәктәбебезнең чисталыгын Фәйрүзә апа, җылылыгын Ирек абый кайгырта. Аларга да тирән рәхмәтемне белдерәм.
Хөрмәтле кунакларыбыз!Йөрәктән чыккан ихлас рәхмәтебез булган чәчәк бәйләмнәрен кабул итеп алыгыз.
(Чәчәк тапшыру)
Җыр Сез иң гүзәл кеше
“Вальс  башкарыла.
[bookmark: _GoBack]А.б.: Хөрмәтле балалар, менә мәктәбебездә соңгы бәйрәм иртәсе ахырына якынлашты. Без сезгә иң изге теләкләрне телибез. Ләйсәнгә дә Тат. Бүләр мәктәбендә уңышлар, ә нәниләргә телэгебез шул  мәктәпне дә бакчаны яраткан кебек яратыгыз, тырышып укыгыз. Сау-сәләмәт, озын гомерле, белемле, акыллы балалар булып үсегез. Болар безнең балалар диеп безгә сөенеп торырга язсын. Ак юллар сезгә, балалар.
Хөрмәтле әти-әниләр! Шатлыклары белән безне сөендергән, шуклыклары белән безне көендергән балаларыбызны белем иленә озатып калабыз.Тату яшәдек, сез безне, без сезне аңладык. Гел шулай иң әйбәт әти-әниләр булыгыз, Аллаһы Тәгалә балаларыгызның игелеген күреп сөенеп яшәргә язсын. Сау булыгыз. Исән-сау яшәгез.
Бәйрәмебезне Замира Рәҗәпованың “Балалар” шигыре белән
тәмамлыйсым килә.

Ходай биргән олы бүләк – бала,
Уттан алып, суларга ул сала.
Өздерсә дә, көйдерсә дә, бала
Җанга иң якыны булып кала.
Гомерләрнең бизәге – ул бала,
Йөрәкләрдә һич төзәлмәс яра.
Күз алдында үсеп, буйга җитеп,
Күңелләрдә сабый булып кала.
Бала барыр юллар – чиксез дала,
Аның ни күрәсен белүче Аллаһ.
Даладай юл бирүче балага
Тугры юлдаш барыр – ата-ана.
Шатлыклардан җырлаткан да – бала,
Борчулардан елаткан да – бала.
Ялгышларын, гөнаһларын баланың кичерә ала тик ата-ана.



